
CLANOVIMA STALNE DELEGACIJE U PAM-u

Predmet: Izvjestaj sa 4. plenarne sjednice Parlamentarne skupstine Mediterana (PAM),
Istanbul, 23. 1 24.10.20009.

Cetvrta plenarna sjednica Parlamentarne skupitine Mediterana odrzana je na poziv gosp.
Mehmeta Ali Sahina, predsjednika Velike nacionalne skupstine Turske. Tokom plenarne
sjednice delegati su usvojili izvjestaje i rezolucije koje su pripremila tri stalna komiteta PAM-
a, njihove posebne radne grupe i ad hoc komiteti, usaglaseni na prethodno odrzanom sastanku
posebnih radnih grupa u Lisabonu, Portugal, od 24. do 26. 6. 2009. U okviru 4. plenarne
sjednice Parlamentarne skupstine Mediterana odrzan je i Prvi sastanak generalnih sekretara
parlamenata zemalja ¢lanica PAM-a na kojem su, ispred Sekretarijata PS BiH, ucestvovali:
Branka Todorovi¢, sekretar Predstavnickog doma, Aljosa Campara, sekretar Zajednitke
sluzbe, Dejan Vanjek, Sef Odjela za multilateralne odnose, i Enra Soldin iz Sektora za

odnose s javnoscu.

U jutarnjim satima 23.10.2009. odrZan je sastanak Biroa PAM-a, tijela koje rukovodi
ukupnom strukturom ove mediteranske medudrzavne organizacije, U kojem je o0sam
predstavnika koji podjednako zastupaju sjeverne i juzne zemlje regiona, podijeljene u dvije
geopoliticke grupacije. Nakon toga, skup je i sluzbeno otvorio gosp. Rudy Salles,
predsjednik PAM-a (Francuska), nakon ¢ega su uslijedili govori NJ.E. Recepa Tayyipa

Erdogana, premijera Turske, a skupu se obratio i gosp. Mehmet Ali Sahin, predsjednik

Velike nacionalne skupstine Turske.

Gosp. Ruddy Salles pozdravio je predstavnike nacionalih parlamenata zemalja Clanica i

naglasio rastuci znac¢aj PAM-a kao regionalne inicijative koja povezuje zemlje Mediterana.

NJ.E. Recep Tayyip Erdogan naglasio je da Sredozemlje pruza svima jednake mogucnosti,
ali i da donosi zajednicke prijetnje kao $to su: imigracija, terorizam, ksenofobija, klimatske
promjene itd. U skladu s tim, izazovi i rizici jednaki su za sve i s njima se potrebno suoditi.
Nemoguce se izolirati od ovih procesa. Turska i Spanija, kao dvije zemlje koje se nalaze na
dva kraja mediteranskog bazena, bile su Zrtve teroristickih napada. Takoder, nemoguce je
ignorirati probleme na Bliskom istoku, odnosno teskoce s kojima se susrecu Palestinici; Pojas
Gaze dio je Mediterana i ne mozZe se ignorirati, pri ¢emu je podjednako vazna sigurnost i
Izraela i Palestine. Turska provodi intenzivne multilateralne aktivnosti - angazirana je u
Arapskom forumu za saradnju, Savezu civilizacija (AoC) — inicijativa koju zajednicki
koordiniraju Turska i Spanija, u jugoisto¢noj Evropi itd. NJ.E. Erdogan osvrnuo se i na
proces evropskih integracija, najveéi prioritet Turske, koja je prije Cetiri godine pocela
pristupne pregovore, te naveo njene prednosti kao 7. svjetske ekonomije s 50- ak potpisanih
sporazuma o slobodnoj trgovini, od kojih devet sa zemljama u mediteranskom regionu. U
nastavku je istakao vaznost Turske za Sredozemni bazen 1 predlozio formiranje zone

slobodne trgovine u Sredozemlju.

Gosp. Mehmet Ali Sahin, predsjednik Velike nacionalne skupstine Turske, istakao je da je
PAM regionalna organizacija vazna za uspostavljanje mira, sigurnosti, stabilnosti i saradnje u
mediteranskom regionu. Pet ¢lanica PAM-a nalazi se medu 30 vodecih ekonomija, a region
posjeti oko 340 miliona turista godi$nje, dok se trecina svjetskog pomorskog Saobracaja
odvija na ovom podrucju. Istakao je kako je PAM platforma za saradnju izmedu Sjevera i
Juga, Istoka i Zapada, te naglasio da je u okolnostima globalne ekonomske krize potrebno
raditi na povecanju trgovine i investicija, pri ¢emu razvijene zemlje imaju posebne
odgovornosti. Naveo je kako neodlu¢nost sadasnjih generacija ostavlja loSe naslijede
buduc¢im generacijama, Sto implicira historijsku odgovornost. Istaknuo je potrebu da se na
Bliskom istoku novac ne trosi za nabavku oruzja ve¢ ulaze u mirovne napore. Dotakao se i
pristupanja EU kao strateSkog cilja Turske, smatraju¢i da bi njeno punopravno clanstvo
doprinijelo regionu u cjelini, podsje¢aju¢i da dio odgovornosti snosi i EU, od koje o¢ekuju

jednake procedure kao i za ostale zemlje. Na kraju izlaganja gosp. Ali Sahin istakao je znacaj



mediteranskog regiona kao sredista tri “nebeske” religije 1 pozvao zemlje Mediterana da se

ukljuce u inicijativu “Alliance of Civlisations — Savez civilizacija”.

Gosp. Robert Walter, predsjedavajuci Evropske skupstine za sigurnost i odbranu (Skupstina
WEU -Zapadnoevropske unije), naglasio je potrebu stvaranja sigurnosne politike koja bi bila

zajednicka za sve.

Gosp. Abdirahin Abdi, predsjedavaju¢i Isto¢noafricke zakonodavne skupstine (EALA),
rekao je kako isti interesi vezu PAM i EALA, ¢ije je sjediSte u Tanzaniji. Prisutnima je
prezentirao viziju o stvaranju carinske unije i federacije kao krajnji cilj integracije pet

zemalja isto¢ne Afrike, koja bi se zvala Ujedinjena istocna Afrika.

U nastavku Skupstini su se obratili i gosp. Carlos Jimenez Macias, pocasni predsjednik
Parlamentarne konfederacije Amerika (COPA) i predsjednik latinskoamericke i Karipske
geopoliticke grupe (GRULAC) IPU-a; gosp. Nuri Amal Safal iz Panafrickog parlamenta,
gosp. Mehmet Cicek, potpredsjednik Parlamentarne skupstine ekonomske saradnje u Crnom

moru, te gosp. Taysir Quba, u ime Tranzicijskog arapskog parlamenta.

Gosp. George Vella (Malta) dao je pregled sinergije u poljima djelovanja izmedu PAM-a i
Unije za Mediteran, koju je inicirao francuski predsjednik Nikolas Sarkozi. Navodeci
pokazatelje vezane za rast populacije i s tim povezan problem nestaSice vode, ekologije (gdje
navodi podatak da 60% otpadnih voda ide direktno u Sredozemlje bez preciscivaca),
migracije iz ruralnih u urbana podrucja; ukljucujuéi veliki ekonomski disparitet izmedu
zemalja Sjevera i Juga, ¢iji se uzajamni omjer GDP-a krec¢e 10 : 1, istakao je znacaj Pariske
deklaracije (2008.), nastale na tragu Procesa iz Barcelone, koja predvida odrzavanje
politickog samita svake tri godine, kojim sapredsjedavaju jedna zemlja grupacije Sjever i
jedna zemlja grupacije Jug. Podsjetio je da Unija za Mediteran ima uspostavljen sekretarijat
u Barceloni u kojem ljudi razlicitih nacionalnosti i rasa zajednicki donose odluke. U okviru
ove inicijative na najvisem nivou vode se razgovori 0 mirovnom procesu na Bliskom istoku
predsjedavajucih Unije za Mediteran, trenutno gosp. Nikolasa Sarkozija i gosp. Hosnija
Mubaraka, koji su predlazili novu mirovnu konferenciju. Gosp. Vella naglasio je kako Unija
za Mediteran i PAM imaju komplementarne ciljeve i aktivnosti i da ni u kojem slu¢aju nisu

medusobna konkurencija.

Generalni sekretar PAM-a gosp. Rudy Salles i generalni sekretar UN-a Ban Ki-moon na

nedavno odrzanom sastanku u sjediStu UN-a razgovarali su o statusu posmatraca PAM-a u



UN-u, te potrebi uspostave misije PAM-a u Washingtonu i NY zbog ¢injenice da je ova
organizacija do sada bila malo poznata, kako u UN-u tako i u SAD-u. Generalni sekretar UN-
a zatrazio je da PAM podrzi aktivnosti UN-a u regionu. Konstatirano je da su navedene
aktivnosti nuzne kako bi se ojacala pozicija PAM-a kao medunarodnog aktera. U tom smislu

planirane su daljnje posjete Briselu i razli¢itim frakcijama u Evropskom parlamentu.

Naglasena je i saradnja s drugim multilateralnim organizacijama, kao S$to je nedavno
potpisivanje MoU izmedu PAM-a i Lige arapskih drzava (LAS), ¢iji je generalni sekretar
gosp. Amr Musa, a s ciljem jacanja saradnje izmedu Sjevera i Juga Sto je jedna osnovnih
ideja euro-mediteranske saradnje i procesa iz Barcelone iniciranog 1995. godine, formalno
ozvani¢enog 2008. godine pod nazivom Unija za Mediteran na inicijativu francuskog
predsjednika Nikole Sarkozija. Takoder, posveena je paznja i unapredenju saradnje s
Parlamentarnom skups$tinom Vije¢a Evrope, zbog ¢ega je nedavno odrzan sastanak na Kipru.
U istom duhu pristupa se i saradnji s Parlamentarnom unijom Islamske konferencije, a sve
s ciljem wucvrs¢ivanja pozicije PAM-a kao relevantnog sagovornika u globalnim

medunarodnim odnosima.

Na Skupstini je data ocjena da ¢e kraj izraelsko-palestinskog sukoba predstavljati kraj svih
sukoba u regionu, te da je ta vrsta stabilnosti potrebna kako bi se stvorili preduslovi za
uravnoteZzen razvoj regiona a time 1 unapredenje demokratskih vrijednosti, ¢ime se u
neposrednu vezu dovode sigurnosna i ekonomska politika. Istaknuta su velika o¢ekivanja od
naredne konferencije o klimatskim promjenama u Kopenhagenu (decembar 2009.), na
kojoj je PAM prihvaéen u kapacitetu medudrzavne organizacije. Potpisivanje ovog

sporazuma trebalo bi oznaciti pocetak novog procesa iz Kjota.

Na Plenarnoj skupstini usvojene su rezolucije i izvjestaji o sljede¢im temama:

1. Stalna komisija za politicku i saradnju u oblasti sigurnosti
a. Bliski Istok
b. Organizirani kriminal
c. Terorizam
2. Stalna komisija za ekonomsku, drustvenu i saradnju u oblasti zastite okolisa:
a. Upravljanje katastrofama

b. Mala i srednja poduzecéa



3. Stalna komisija za dijalog izmedu civilizacija i ljudska prava
a. Dijalog kultura i religija
b. Migracije
c. Pitanje jednakosti spolova

Tokom plenarnog zasjedanja identificirane su klju¢ne aktivnosti, okvirni datumi i mjesta za
rad stalnih komisija PAM-a. Osim toga, raspravljalo se i o komunikaciji i “strategiji dohvata”
PAM-a, a dodijeljeni su i laureati “PAM nagrade za 2009

Dana 25.10.2009. godine odrZan je i Prvi sastanak generalnih sekretara parlamenta zemalja
¢lanica PAM-a.

Prvom sastanku sekretara PAM-a, u ime PSBiH, prisustvovali su: Branka Todorovig,
sekretar Predstavni¢kog doma, Aljosa Campara, sekretar Zajednicke sluzbe, Dejan Vanjek,

sef Odjela za multilateralne odnose, i Enra Soldin, Sektor za odnose s javnoséu.

Pozdravnu rije¢ uputio je gosp. Ali Osman Koca, generalni sekretar Velike skupstine
Turske, koji je naglasio ulogu i1 znacaj parlamentaraca kao posrednika/promatrata na
izborima u uspostavljanju demokratije. Gosp. Koca kazao je da je Turska ¢lanica veceg broja
multilateralnih organizacija, posebno isticu¢i NATO, IPU, CoE 1 rad Zajednicke
parlamentarne komisije Turske i NATO-a. Velika skupstina Turske ima oko 350 sluzbenika i
300 parlamentaraca, koji su otvoreni za saradnju s delegacijama drugih zemelja, Cije

predstavnike Zele vidjeti u svom parlamentu.

Gosp. Sergio Piazzi, generalni sekretar PAM-a, u svom izlaganju naveo da je ideja o
sastanku generalnih sekretara parlamenata zemalja ¢lanica rodena u Birou PAM-a, s ciljem
razmjene iskustava i jacanja veza izmedu PAM-a i nacionalnih parlamenata. lzrazio je

zahvalnost §to su ucesnici prihvatili poziv kako bi doprinijeli promociji vizije PAM-a.

Gosp. Ruddy Salles, predsjednik PAM-a, pozdravio je prisutne a posebno predstavnike

Rumunije koja je prvi pridruZeni ¢lan ove organizacije.

Ponovio je viziju PAM-a kao platforme za uspostavljanje trajnog dijaloga i razmjene
misljenja i dobrih praksi. Podsjetio je na 21. mart, kada se slavi Dan Mediterana, kao

podrucja mira 1 blagostanja te kolijevke civilizacija. Naglasio je da je cilj sastanka uciniti Sto



operabilnijim aktivnosti Skupstine, kako bi dostignu¢a PAM-a podijelili na nacionalnom
nivou, preko nacionalnih parlamenata i medija; izmedu ostalog i izradom strategije
informiranja, priredivanjem dogadaja tipa “otvorenih vrata”, pres-konfrerencija na koje bi bili
pozvani medije radi promocije PAM-a i sl. Takoder, iznesena je inicijativa za intenziviranje
odnosa izmedu grupa prijateljstva zemalja Clanica 1 ukljucenja tehnickih aspekata po pitanju
razmjene iskustava i realizacije zajednickih projekata, npr. periodi¢no organiziranje

“skupstine za mlade”, kako bi se mladi upoznali s aktivnostima i vrijednostima PAM-a.

U tom smislu nadaju se “follow-up” aktivnostima u zemljama ¢lanicama koje ¢e promovirati
rezolucije i izvjeStaje PAM-a. Izrazio je nadu da ¢e se 0 rezolucijama PAM-a raspravljati i u
nacionalnim parlamentima, te potrebu povezivanja sa ostalim regionalnim inicijativama,
posebno sa SEECP-om. Najavio je da ¢e u februaru 2010. godine PAM biti domacin

medunarodnog sastanka o sukobu na Bliskom istoku.

Na kraju skupa data je preporuka da GSPAM-a bude katalizator za kontakte izmedu zemalja
Clanica, da povezuje sagovornike i kontakt osobe u zemljama cClanicama, da sluzi kao
sredstvo za distribuciju izvjeStaja, stavova, miSljenja nacionalnih parlamenata drugim
zemljama c¢lanicama, te da se mreza i administracija nacionalnih parlamenata koriste Sto vise
s ciljem unapredenja komunikacije na bilateralnom i multilateralnom nivou. Najavljeno je
dodatno intenziviranje aktivnosti PAM-a na nivou saradnje sekretarijata parlamenata zemalja
¢lanica i konkretnih projekata koji bi ucvrstili ovu saradnju (zajednicke izlozbe, veb-

prezentacije zemalja ¢lanica, razmjena promotivnih materijala i sl.).

